
GREINARGERÐ

FORSENDUR OG ÁSTÆÐA BREYTINGAR
Um er að ræða breytingu á deiliskipulagi gámasvæðis við Seyðishóla,
Grímsnes- og Grafningshreppi, sem samþykkt var í sveitarstjórn 7. maí
2009. Svæðið er staðsett við Búrfellsveg (351) rétt norðan við
Biskupstungnabraut.

Svæðið er skilgreint sem iðnaðarlóð fyrir gámasvæði í gildandi
aðalskipulagi Grímsnes- og Grafningshrepps og er deiliskipulagsbreytingin
í fullu samræmi við það. Í gildandi deiliskipulagi nær skipulagsreiturinn til
hluta landsins en ekki allrar lóðarinnar. Til stendur að stækka gámasvæðið
innan lóðar og breyta aðkomu að því, en á álagstímum myndast oft
umferðarteppa við aðkomuveginn. Ekki er talin þörf á byggingarreit 2 og
lóð um hann og er hann því felldur út.

Breytingin felst í:
1. Deiliskipulagsmörk breytast og ná nú til stærri hluta lóðar.
2. Í stað tveggja lóða er nú ein lóð sem er 40.000 m² að stærð.
4. Gámasvæði stækkar til vesturs og suðurs.
5. Byggingarreitur BR1 færist og stækkar. BR2 er felldur niður.
6. Aðkoma að svæðinu færist til suðurs og verður eftir breytingu í 150

fjarlægð frá Biskupstungnavegi, sem er í samræmi við
leiðbeiningarblað Vegagerðarinnar.

7. Gert er ráð fyrir 2-3m hárri mön í kringum gámasvæðið.
8. Gert er ráð fyrir grenndarstöð með nokkrum gámum utan við afgirt

gámasvæði, sem verður aðgengilegt utan opnunartíma.

VEITUR
Tenging verður við veitukerfi sveitarfélagsins sem liggur við Búrfellsveg.
Neysluvatn og heitt vatn kemur frá vatnsveitum Grímsnes og
Grafningshrepps. Rafmagnstenging er frá dreifikerfi Rarik. Gert er ráð fyrir
hreinsivirki með tilheyrandi siturlögn innan lóðarmarka. Setja skal upp
sand- og olíuskilju með vöktunarbúnaði.

ÞJÓNUSTA
Þjónusta slökkviliðs er frá Brunavörnum Árnessýslu og er næsti slökkvibíll
staðsettur á Laugarvatni í um 20 km fjarlægð.

BYGGINGARSKILMÁLAR FYRIR BREYTINGU:
Byggingareitur 1: Mænishæð aðstöðuhúss og vélageymslu skal vera allt
að 6.0 m frá jörðu. Þakhalli skal vera á bilinu 15-45°. Innan reitsins er
heimilt að bygja allt að 400m² aðstöðuhús og vélageymslu.
Gámasvæðið verður afgirt með 2,0 m hárri netgirðingu. Rampur við gáma
er með steyptum stoðveggjum.

Byggingareitur 2: Mænishæð aðstöðuhúss og vélageymslu skal vera allt
að 8.0 m frá jörðu. Þakhalli skal vera á bilinu 15-45°. Innan reitsins er
heimilt að byggja allt að 1200 m² aðstöðuhús og vélageymslu.

BYGGINGARSKILMÁLAR EFTIR BREYTINGU:
Byggingarreitur 1: Innan reitsins er heimilt að byggja bæði móttökuhús og
vélageymslu, samtals allt að 400m². Mænishæð húsa má vera allt að 6.0
m frá jörðu. Þakhalli skal vera á bilinu 15-45°.

Girðingar og jarðvegsmanir: Heimilt er að reisa 2,0 m háa netgirðingu
umhverfis gámasvæðið og allt að 3,0m háa jarðvegsmön. Einnig er heimilt
að reisa skjólgirðingu við grenndarstöð.

Uppdráttur þessi er teiknaður í hnitakerfinu ISN93 og byggir á uppréttri loftmynd frá Loftmyndum ehf.

